
بەسەر دابگرێت و داگیری بكات. بە ئازادی تیادا 
بژیت تۆش س������ەیری بكەی. لە هەموو وڵاتێكی 
جیهاندا ئەم كێش������ەیە هەیە، بەڵام هەر هەموویان 
هەوڵیانداوە رزگاریان بێت لەم كێش������ەیە لەڕێگەی 
سزادانی كۆمەڵێك كەس������ان و ماڵپەڕی داگرتن و 

گۆرانی مۆسیقا.
* ب������ەرای ت������ۆ میوزیك و گۆرانی لە ئێس������تادا 

پێویستی بەگۆڕانكاری هەیە؟
 - بەرای من كە ئاستی كوالێتی مۆسیقا ئەمڕۆ 
زۆرباشە، بەڵام هەژاری هەیە لە دابەشكردن و لە 
ئاواز و تێكست. بەس بەگشتی گەشبینم و باوەڕم 

وایە بەرەو ئاستێكی باشتر دەڕوات. 
* ئایا هونەری گۆرانی و میوزیك پێویس������تی بە 

سانسۆر هەیە؟
 - نەخێ������ر، دنیای هونەری كارێك������ی ئازادە هەر 
كەسێك سەربەستە كاری تیادا بكات، بەڵام بیرمان 
نەچێت كەس ناتوانێت بەزۆری یاخود بەهێزی پارە 
دەس������ەڵاتی خۆی بس������ەپێنێتە ناو ناخ و دەروونی 
خەڵ������ك. دەرئەنج������ام خەڵك بڕی������ار دەدا ئایا ئەمە 
گۆرانیبێژە و لەم گۆڕەپان������ە گەورەیەی هونەریە 

جێگەی دەبێتەوە یان نا.
* دوای������ن كاری خانم������ە هونەرمەن������د موژدین 
گۆرانییەك بوو بەناوی “پاداش������ت” كە تێكست و 
ئاوازەكەی نوس������رابوو بڵن������د، ئایا تۆكارت بۆ ئەم 

خانمە كردووە؟
بڵند عەبدوڵڵا: من لە کۆتایی س������اڵی 2005 
ئەم گۆرانییەم بۆخۆم دروس������ت كرد و تۆمارم كرد 
لەگەڵ “پابلۆ پیرێز” كە یەكێك بوو لە ئەندامانی 
گروپە سویدیەكەم. “موژدین” لەڕێگەی هونەرمەند 
“گۆران كامیل”�ەوە ئارەزووی كردبوو كە پێوەندیم 
پێوە بكات و من هاوكاری بكەم لە دانانی ئاوازێك 
لە ستایلی خۆم. منیش وەكو هەموو ئەو هونەرمەندە 
لاوانەی یارمەتیم داون پێش������وازیم لێكرد، چونكە 
مامۆستا گۆران وتی توانایی دەنگی خراپ نییە. 
ئیتر ئەوە بوو موژدین گوێی لەو گۆرانییەی من 
بوو زۆر ئارەزووی كرد ئەم گۆرانییەی پێبدەم. پێم 
وت ئەمە ئاوازی منە و تێكستەكەی هی كوڕێكی 
تازە پێگەیشتووە لە هەولێر بەناوی “ڕێدار سابیر” 
ئەو كاتە رێدار سابیر ناوی دەرنەكرد بوو و هەر ئەو 
كاتە لەڕێگەی فاكس كۆمەڵێك تێكستی بۆ رەوانە 
كردم لەس������ەر كاغەز و ئێس������تاش ماومە كە تیایدا 
نوسیوویەتی خۆش������حاڵە كە یەكێك یان كۆمەڵێك 
هۆن������راوە هەڵبژێ������رم بیانكەم بە گۆران������ی “واتا 
خۆبەخش������انە” ئەوە بوو تێكستێكم لێیان هەڵبژارد. 
ئەویش گۆرانی “پاداشت” بوو و ئاوازم بۆدانا. بە 
)موژدین(م وت تۆ تازە پێگەیش������توویت و ئامادەم 
هاوكاریت بكەم گۆرانییەكەت پێش������كەش بكەم و 
خەرجی ستۆدیۆ و ماندوبوونی پابلۆ لە ئەستۆی 
تۆدیەا. كە لە س������تۆدیۆ ب������وو لەڕێگەی تەلەفۆن 
پابلۆ بەموژدینی راگەیاند كە خەرجی ئیشەكەی 

هونەرمەند بڵند عەبدوڵڵا:  كــوالێتی مــۆســیقای ئەمـــــــڕۆ زۆر باشە بەڵام لە ئاوازو تێكست هەژاری هەیە

دیمانە/ رۆشنە عومەر

بڵن���د عەبدوڵ���ا یەكێك���ە 
ل���ە هونەرمەندە ئەس���تێرە 
ك���ە  ك���ورد  گەنجەكان���ی 
س���تایلێكی تایبەتی بۆخۆی 
جۆرێ���ك  و  هەڵب���ژاردووە 
ل���ە نوێگ���ەری ل���ە هونەری 
ك���وردی داهێن���اوە و هەموو 
لایەك شایەدی ئەوە دەدەن 
ژم���ارە  ئ���ەو  بەڵگ���ەش  و 
زۆرە ل���ە هەوادارانی دەنگی 
عەبدوڵ���ا  بڵن���د  بڵن���دە، 
ماوەیەك���ە ل���ە هەولێ���رە، 
بۆی���ە بە پێویس���تمان زانی 
چەن���د  دەرفەتێك���دا  ل���ە 
پرس���یارێكی ئاراستە بكەن 
تاك���و هەندێك لەو قس���ەو 
دەربارەی  ئێس���تا  باسانەی 
دەكرێ���ن بۆ خوێنەران روون 

بكاتەوە.

* ماوەیەكە بێدەنگی، هەست ناكەی كە غەدرێك لە هەوادارانت دەكەی؟
 - ئەو كاتە غەدر لە جەماوەر دەكەم، كە بڕیار بدەم واز لەهونەر و دنیای 

مۆسیقا و گۆرانی بێنم.
 * پێش چەند ساڵێك كۆنسێرتێكت لە كوردستان كرد و سەركەوتنێكی 

باشت بەدەستهێنا، بەنیاز نیت كۆنسێرتی تر بكەی؟ 
 - تا سیدیەكەم بڵاو نەبێتەوە گۆرانی و ئاوازەكان ئاشنا نەبن بەجەماوەر، 

بیر لەئە نجامدانی كۆنسێرت ناكەمەوە.
* ئێستا دوو رای جیا هەیە لەبارەی كۆپیكردن، هەندێك لە هونەرمەندان 
دەڵێن مافمان خوراوە لەبەر دیاردەی كۆپی، هەندێكی تریش 
دیاردەی كۆپی بە دیاردەیەكی ئاسایی دادەنێن. دەتوانین 

بڵێین بڵند لەگەڵ كام رادایە؟
 - دیاردەی كۆپی كردن كارێكی ئاس������ایی نییە. 
بەپێچەوانەوە! ئەمە دزییەكی ئاشكرایە لە ئێمە 
دەكرێت. وەك ئەوە وایە كە تۆ باڵەخانەیەك 
كۆمەڵ������ە  بك������ەی  دروس������ت 
بێت  كەسێكیش 
دەستی 

بەهێزترین فیلمەكانی 
جیهان لەساڵی 2010

چەن������دە )موژدی������ن( پارەكەی رەوان ك������رد. ئەمە 
هەموو ئەو ش������تانەی باسی لێوە دەكەم ئەنجامدران 

لەبەهاری ساڵی 2006. 
* ئەی پاشان پێوەندیتان هەبوو؟

-پاش������ان كە گۆرانییەكەم دا بە )موژدین( داوای 
لێكردم كە س������یناریۆیەكی بۆدابنێ������م كلیپە كە لە 
س������وید تۆمار بكات. ئەویش لە رێگەی دەرهێنەر 
“ه������ەردی عوم������ەر” زۆر هاوكاریم كرد س������تافی 
كۆمپارس و ئەكتەر و س������یناریۆم بۆ ئامادە كرد و 
كردی بەكلیپ. بەهەرحاڵ پاش ماوەیەك س������ەیرم 
كرد )موژدین( كەوتۆتە نێو حاڵەتێكی سۆزدارییەوە 
كە من بەهیچ ش������ێوەیەك قبووڵم نەبوو. گەیش������تە 
ئەو ئاس������تەی كە بێزاری كردم بەتەلەفۆن، ئیمێڵ. 
منیش زۆر بەهێمنانەو بەشێوەیەكی جوان تێمگەیاند 
ك������ە من هیچ جۆرێك لەم مەبەس������تانەم نەبووە كە 
هاوكاریم كردیت، بەڵام دیارە هەر لەس������ەرەتاوە ئەو 
نیازێكی تری هەبووە ویس������تی ئاواتەكەی بهێنێتە 
دی. ئیت������ر ئەوەب������وو موژدین كەوت������ە حاڵەتێكی 
تر ئەوەن������دەی تر بێزاری كردم هەت������ا پێوەندی بە 
دەرهێن������ەر كاك هەردی كردبوو داوای لێكردبوو كە 
قس������ەم لەگەڵ بكات بەڵكو دڵم نەرم بێت. منیش 
كاك هەردیم تێگەیاند كە ئەم كچە من بە تاوانبار 
نایزانم، بەڵكو كەوتۆتە حاڵەتێكی تایبەت كۆمەڵێك 
هەس������تی بۆدروست بووە بەرامبەر بەمن كە ئەوەش 
زۆر ئاس������اییە، بەڵام من هیچ ئارەزووم نییە. دواتر 
وەكو تۆڵەس������ندنەوەیەك موژدین هەستا منی كرد 
بەخاوەنی ئەم تێكس������تە و چەند كێش������ەیەكی بۆ 
من دروس������ت كرد. خۆ ئەگەر موژدین ناوی رێدار 
سابیری لەبیر نەبووبێت، دەیتوانی لەڕێگەی ئیمێڵ 
لێم بپرس������ێت بەر لەوەی هیچ كلیپ و نمایشێكی 

تەلەڤزیۆنی بكات.
* بەڵام كاك رێدار دەڵێ حەقی من خوراوە؟

- دواتر كاك رێدار هەس������تا بە هەڕەشەكردن لە من 
گوایە من غەدرم لێیكردوە. من رێزم لە تێكس������تی 
ئەو گرت و ك������ردم بەگۆرانی بۆخۆم و ئاوازێكی 
جوان������م بۆدانا. بەڵام گوناهی م������ن چییە ئەگەر 
موژدین سوود لەهونەری پاك وەردەگرێت و حەقی 
تێكس������ت نووس دەخوات. پێدەچێ������ت زۆر باس لەم 
بابەتە كرابێت لە میدیاكان، من تا ئێس������تا بڕیارم 
نەدابوو قس������ەیەك بكەم لەس������ەری، ب������ەڵام دەبینم 
ئێستا قس������ە دروست كراوە. كۆمەڵێك قسە بەناوی 
منەوە كراوە. ئینجا بڕیارم دا كە راستییەكان روون 

بكەمەوە. 
 * گوایە تۆو هونەرمەند ئەردەلان بەكر پێوەندیتان 
نەبوو، بەڵام كاتێك ئەردەلان نەخۆش كەوت ئاش������ت 

بوونەوە، ئەمە تاچەند راستە؟
- بەڵی زۆر راس������ت بوو ئێس������تا ویژدانم ئاسودەیە 
كە چووم بۆلای س������ەردانم كرد و كۆمەڵێك قسەی 
خ������ۆش و ی������ادەوەری جارانمان گێڕای������ەوە. هەزار 
رەحمەت لەگیانی پاكی ئ������ەردەلان، هەرچەندە بە 

جەس������تە لەنێومان نییە، بەڵام هەمیشە لەگەڵمان 
دایە لەژیانی رۆژانەی خۆشەویستەكانی ئاگاردارە. 
بۆی������ە پێ������ی دەڵێم ئارام و دڵ خ������ۆش بە، چونكە 

هەموو خەڵك بیری قسە خۆشەكانت دەكات. 
* گۆرانییەكت ئامادە كرد لەس������ەر خۆسووتاندنی 
ئاف������رەت، ئەم گۆرانیی������ە دووج������ار كلیپی بۆكرا 

هۆكارەكەی چی بوو؟
- چونك������ە بنەماڵ������ەی كچە ئەكت������ەری كلیپەكە 
هەڕەش������ەیان لە من و ئەو ك������رد كە ئەوان بە هیچ 
ش������ێوەیەك قبوڵیان نییە كچەكەی������ان لە تەلەفزیۆن 
دەرچێت، كێشەكە ئەوەبوو كە لە سەرەتا كۆمەڵێك لە 
ئەندامانی بنەماڵەكە رازی بوون پێیان ئاسایی بوو، 
بەڵام پاشان هەندێكی تریان ناڕەزای بوون، چونكە 
دەیانوت ئەگ������ەر بێتو كچەكەمان ل������ە تیڤییەكان 
دەربچێت، ئەوا س������ەری دەبڕین، پڕۆژەكەی منیش 
دژی توندوتی������ژی ئاف������رەت بوو كەچ������ی رەنگە 
ببام������ە هۆكارێك بۆ لەناو بردنی ئەم ئافرەتە، بۆیە 
بڕیارمدا دووبارە ش������تێكی ت������ازە بكەمەوە لەگەڵ 

ستافێكی نوێ.
* تاچەند راس������تە جەنابت بایكۆتی كوردس������اتت 
كرد گوایە چیتر گۆرانییەكانت دانەبەزێنن، هۆی 

بڵاوبوونەوەی كلیپێكت چی بوو؟
- راس������تە زۆر دڵگران بووم كە لە كوردسات كلیپی 
)مەیس������ووتێنە( رەتكرایەوە گوایە ئەمە لە خانەی 
هونەر نییە و كێش������ەیەكی كۆمەڵایەتییە، منیش 
چونكە ئەوەندە هیلاك ببووم بە دەست ئەم گۆرانییە 
و كلیپەكەی زۆر تەئیسری لێكردم كە لە كوردسات 
بەمش������ێوەیە مامەڵەیان لەگەڵ كردم، بەڵام ئەوان 

هەر بەردەوام ب������وون لە دابەزاندنی گۆرانییەكانم 
و داوای لێبوردنی������ان كرد. منیش دڵم زۆر 

ئەم  ئێس������تا  لەوە و  گەورەترە 
كێشەیە نەماوە.

ئاوامێدیكا(  *لەگ������ەڵ) 
ك������ردووە،  گرێبەس������تت 
بەنی������از نی������ت ه������ەر 
لەكوردستان  بەردەوام 
دوای  بمێن������ی 

گرێبەستەكەشت؟
-من ل������ە مانگی 
گرێبەستم  )دە(وە 
وەك  ك������ردووە 
س������ی  پر ر بە
واتە  بەرهەمەكان 
 Product ”
 ”Manager
و زۆر مورتاح������م 
چونك������ە  لێ������رە، 
زۆر  ش������وێنەكە 
دەتوانم  و  گونجاوە 
ئەزموونەی  ئ������ەو 

لە س������وید بە دەس������تمهێناوە لێرە پەیڕەوی بكەم، 
پرۆفیسۆر بارام رەسوڵ دوای 32 ساڵ لە سویدە، 
ب������ۆ یەكەم جار لە مێ������ژووی هەرچوار پارچەی 
كوردستان ئەم كارگەیەی دروستكردنی دەرمانی 

دامەزراندووە، بەڕاستی جێگەی فەخرە.
* رەوش������ی كوردستان چۆن دەبینی بەتایبەت لە 

رووی تەندروستی دەرمانەوە؟
- كارەساتە، من هیچ ناڵێم، بەڵام خۆتان شەوێك 
بچن بۆ یەكێك لە نەخۆشخانەكان و خۆتان سەیر 

كەن رەوشەكە چۆنە.
*دەكرێت بزانین بۆچی تاكو ئێس������تا بڵند ژیانی 

هاوسەری پێكنەهێناوە؟
- بە قورسترین و گەورەترین هەنگاوی پڕۆژەكانی 
ژیانی دەزانم، بۆیە دەبێ زۆر بەوردی و وریاییەوە 

دۆستی ژیانم هەڵبژێرم
* بۆچی بەردەوام بڵند بەبێ قژ دەبینرێت؟

- من لە سەرەتاوە ئاوا بووم بەو شێوەیە و سەلیقەیە 
دركەوتم و خەڵك من ناس������ی، بۆیە هەر وا دەبێ 

بەردەوام بم.

هونەرمەند بڵند عەبدوڵڵا:  كــوالێتی مــۆســیقای ئەمـــــــڕۆ زۆر باشە بەڵام لە ئاوازو تێكست هەژاری هەیە

ناسر ڕەزازی:

دڵنیایە بەرهەمەك�انی   مەرزیەی سەركەوتوانە وتووەتەوە 
ناسڕی ڕەزازی هونەرمەندێكی ناس������راوی كوردستانە و خاوەنی شێوازێكی تایبەتی 
دەنگی خۆیەتی و دەیان ساڵە خەڵكێكی زۆر گوێ لەدەنگی دەگرن. لە چاوپێكەوتنێكدا 
هونەرمەند ناس������ری رەزازی بەم ش������ێوەیە وەڵامی پرس������یارەكانی گۆڤاری )گوڵان(ی 

دایەوە.
***

* تا چەند گرنگە هونەرمەند هەموو ساڵێ بەرهەمی تازەی هەبێ؟
-هەندێ شت مەرج نییە و پێویست نییە هەموو ساڵێ بەرهەمی تازەت هەبێ، گرنگ ئەوەیە 
ئەو بەرهەمەی كە بڵاوی دەكەیتەوە چی بێ. بە ڕای من ئەگەر هەموو رۆژێكیش گۆرانییەك 
و دوو گۆران������ی تۆمار بكەیت و بڵاوبكەیەوە ت������اوان نییە و مافی خۆتە، بەڵام ئاخۆ ئەو 
بەرهەمانە دەچنە ناو دڵی خەڵك؟ هەر مرۆڤێك لە كاتی خۆیدا و لە سەردەمی 
خۆیدا دەتوانێ یان توانیویەت������ی بەرهەمێكی زۆر بخوڵقێنی و بڵاوی 
بكات������ەوە، بەڵام گرنگ ئەوەیە بەكەڵك بێ������ن، كاتی خۆی هەر كام 
لەو گۆرانیبێژانە، بۆ نموونە حەس������ەن زیرەك، محەممەدی ماملێ، 
مەزهەری خالقی و هیدیكە رۆژانە چەند گۆرانییان تۆمار كردووە، 
ب������ەڵام مرۆڤیش هەر ئەوەندی پێیە كە رۆژێك دێتە كۆتایی و ئیتر 
هیچی پێ نامێنێ. من ئاگادارم حەسەن زیرەك لە رادیۆی كرماشان 
رۆژ هەب������ووە چوار پێنج گۆرانیی تۆمار ك������ردووە، بەڵام كە تەمەن 
چووە س������ەرێ ئیتر لەگەڵ تەمەنیش هەموو ئەندامەكانی لەشیش 
پیر دەبێ بە گەروویش������ەوە. لەگەڵ هەموو ئەمانە گرنگ ئەوەیە 

ئەو بەرهەمەی كە بڵاوی دەكەیتەوە پوخت و پاراو بێ.
* ئ������ەو ئافرەتانەی هاتوونەتە ناو ب������واری گۆرانی كوردی 
توانیویانە رێگەی ئایشەش������ان و مریەم خان بگرن یان جێگایان 

پڕ بكەنەوە؟
- ئەو سەردەمەی كە ئایشەشان و مریەم خانی تێدا دەژیان 
س������ەردەمێكی دیكە بوو، لە دنیای ئینتەرنێت و سەتەلایتدا 
ق������ەت قەت دوو كەس������ی دیكەی وامان تێ������دا هەڵناكەون 
ئەگەری������ش هەڵكەون، جیاوازییان زۆر دەبێت. ئەو ژنانەی 
كە ئەمڕۆ هاتوونەتە ن������او گۆڕەپانی گۆرانی كوردی 
كەس������ێكی وایان تێ������دا نابینم كە ئەو رەس������ەنایەتیەی 
جارانی������ان لە گۆرانییەكانیان������دا لەبەرچاو گرتبێت یا 
پاراس������تبێت. ئایشەش������ان و مریەم خانیش گۆرانیی 
فۆلكلۆریان وتۆتەوە و هیچی دیكە، ئەوەی بەلای 
من������ەوە گرنگە، لەو س������ەردەمەدا گۆرانیی بڵێن. 
ئەم ژنانەی ئەمڕۆ، ه������ەر ئەوەندە كە توانیویانە 
گۆرانیی بڵێن بۆ خ������ۆی كارێكی بوێرانەیە و 

جێگەی رێزە.
* هیچ ل������ە گۆرانییەكانت لەلایەن 
هونەرمەن������دە گەنجەكانەوە وتراوەتەوە؟ 
توانیویان������ە  وتراوەت������ەوە  ئەگ������ەر 

سەركەوتووانە بیڵێنەوە؟
- بەڵێ وتراون و زۆرن ئەو گۆرانیبێژانەی 
ك������ە گۆرانی منیان وتۆتەوە، س������ەركەوتون، 

ناسر ڕەزازی:

دڵنیایە بەرهەمەك�انی   مەرزیەی سەركەوتوانە وتووەتەوە 
منیش ب������ۆ خۆم گۆرانیی گۆرانیبێژانی بەر 
لە خۆم������م وتۆتەوە تا توانیومە رێگەی خۆم 
ببینمەوە، ئەوە كارێكی ئاسایییە و دەبێ واش 
بێ، ب������ەڵام هەتا كۆتایی هیچ گۆرانیبێژێك 
ناتوانێ هەر لاسایی بكاتەوە و خۆی بەرهەم 

نەخوڵقێنێ.
* مردنی خات������وو مەرزیە تاچەند كاری 

كردە سەر گۆرانییەكانت؟
- دەك������رێ كۆچی دوایی ژنێك كە س������ێ 
منداڵ������ت لێی هەبێ و)30( س������اڵ لەگەڵی 
ژیاب������ی و دنیایەك ی������ادگاری و بیرەوەریت 
لەگەڵی هەبێ، لەبیر بك������رێ و كار نەكاتە 

سەر بەرهەمەكانت؟
* خات������وو دڵنی������ا رەزازی گۆرانییەكانی 
خانمی كۆچك������ردوو مەرزیەخ������ان دەڵێتەوە، 
بەڕای تۆ تا چەند س������ەركەوتوو بوو؟ ئاخۆ 

بەنیاز نییە بەرهەمی تازە تۆمار بكا؟
- بە رای من زۆر س������ەركەوتوو بوو، بەڵام 
بەرهەمەكان بەپێز نەبوون، بۆ بەرهەمی تازەش 

جارێ بڕوا ناكەم.
*خۆش������ترین بیرەوەری������ت چی������ە لەكاتی 

پێشمەرگایەتی؟
- بیرەوەری زۆرن و پێشمەرگایەتی بۆخۆی 
وانەگەی فێركردن و باوەڕهێنان بوو بیرەوەری 
)مام برایم(ی واوان لەساڵی 1983 كەهەموو 
پارت و رێكخراوە كوردیی������ەكان ناوەندییەكان 
هاتبوون������ە چیای ئ������الان لەوێ������دا دەژیاین، 
دوژمن هێرش������ی هێناس������ەر چیای ئالان و 
تەنگی بەهەم������ووان هەڵچنی و ناچاربووین 
بەش������ەڕ بپەڕینەوە بۆ ئەوبەری چیای ئالان، 
كە دەبووە بەشی دیكەی كوردستانی عێراق، 
شوێنەكەش������مان دۆڵی)س������ەقزو زەروون( بوو، 
بارودۆخمان زۆرناخۆش بوو، بەتەلیس������ی پڕ 
لە خ������ۆڵ دیوارمان هەڵچنیب������وو نایلۆنمان 
بەسەرداكێشابوو لە دوورتریشەوە بەتەختەو بە 
نایلۆن گەرم شۆرمان دروست كردبوو، رۆژێك 
كۆمەڵێك پێشمەرگە راوەستابووین دەمانویست 
گەرم ش������ۆر بكەین، مام برایمش نازانم شەو 
شەیتانی پێكەنیبوو یان هەر دەیویست گەرم 
شۆر بكات، بوخچەیەكەی جلی دابووە بندەستی 
و لەدوورەوە بێ ئەوەی گوێ بەو راوەس������تانە 
بدا، خۆی ك������رد بەژووردا كاك )س������ابیری 

محەمەدی( سەرپەرش������تی ریزەكەی دەكرد. 
هەرك������ە دیتی مام برایم خۆی كرد بەژووردا، 
وتی »ئۆهۆی م������ام برایم، بۆكوی؟ نابینی 
ئەمانە بەریز راوەس������تاون گەرم ش������ۆر بكەن، 
چییە لەدوورەوە بێ پرس خۆتی پێدادەكەی؟! 
مام برایمیش بەسووكی گەڕایەوە و وتی« دە 

ر دەخۆت هەڵدە من گەرم  ش������ۆ
ناك������ەم، مەل������ەی 

دەكەم مەلە.

*سرووشت تا چەند كاریگەریی هەبووە لە 
سەر گۆرانییەكانت؟

-هیچ مرۆڤێك ش������ك نابەم كە حەزی بە 
سرووش������ت نەبێ و ئەو خۆرس������كە كاری تێ 
نەكردبێ، بەشێك لە گۆرانییەكانی من لەژێر 
كاریگەری������ی خۆزا )سروش������ت(دان و هەر لە 
منداڵییەوە هەتا ئێستا هەمیشە حەزم كردووە 
لەناو باخێكدا بژیم و خەریكی كشتوكاڵ بم و 

سرووشت لەلام باشترین شوێنە.
* ژیانی رۆژانەت چۆن دەبەیتە سەر؟

- من ل������ە دوو لا دەژیم و ژیان بە س������ەر 
دەبەم، لە كوردس������تان زۆرتر بە كاری باخ و 

مۆسیقا و كاری ماڵەوە خەریكم، لە دەرەوەی 
وڵاتیش بێ������كارم و زۆرتر لە ماڵەوە خەریكی 
نووس������ینم و بەكاری هونەرییەوە س������ەرقاڵم. 
دەتوان������م بڵێم لە ه������ەر دوولا زیاتر خەریكی 

نووسین و خوێندنەوەم.
* بۆچی ئێس������تا لە راگەیاندنەكاندا كەم 

دەردەكەویت؟
- سەرئێش������ە و كێش������ەی زۆرە، بۆیە كەم 
دەردەكەوم، لەلای ئێمە رەخنەگرتن هێش������تا 
جێی نەكەوتووە و ئەگەر رەخنە لە گۆرانیبێژ 
ی������ان ژەنیارێ������ك بگری، بە جنێ������و و كاری 
ناڕەوای دادەنێن، لە كاتێكدا رەخنە سازێنەرە 
نەك تێكدەر، ئەگەر رەخنە لە گۆڕێدا نەبێ 

هیچ كارێك پێش ناكەوێ.
* لەگەڵ هونەرمەند ئیبراهیم تاتڵیساس 

هاوڕێیەتیت چۆنە؟
- كاتێ خۆی لە س������وید س������اڵی 198٧ 
لە ئاهەنگێكدا دیوم������ە ئەویش لە دوورەوە، 
س������اڵی 1999 لە ئەڵمانیا دیس������ان هەر لە 
دوورەوە بینیم، بەڵام پ������ار لە هەولێر دووجار 
بەه������ۆی )كاك دارا ب������ەگ(ەوە كە لەگەڵ 
كۆمپانیای )ع������ادل المتحدە( كاری دەكرد، 
چاوم پێكەوت و پێكەوە گۆرانیمان وت، بەڵام 
برایم لەبەر ئەوەی ك������ە دەوڵەمەندە كەپووی 
بەرزە و ئێس������تا زۆرتر بی������ر لە پارە دەكاتەوە، 
مافی خۆش������یەتی، چونكە ئ������ەو خزمەتی 
مۆسیقای داگیركەری كردووە و ئێستاش لە 
كوردستان خزمەت دەكرێ، لە كاتێكدا ئێمە 
چەندین گۆرانیبێژم������ان هەیە كە خزمەتی 
مۆس������یقای نەتەوەك������ەی خۆیان ك������ردووە، 
بەڵام دەس������ەڵات ئاوڕیان لێناداتەوە، چونكە 
بەرانبەر داگیركەران و دوژمنانی كوردستان 
هەڵوێس������تیان هەبوو و خەباتیان كرد، كەچی 
گۆرانیبێژی بێگان������ە ئەمڕۆ بەرهەمی ئەو 
خەباتە دەخوا. پارەش بتەوێ و نەتەوێ زۆر 
نهێنی كەسی داپۆشیوە، من لەگەڵ ئیبراهیم 
تاتڵیس������اس نە هاوڕێم نە برادەر، ئەو دەزانێ 
ئەم������ڕۆ گۆرانیی كوردیی پ������ارەی تێدایە 
هاتۆتە مەیدان، دەن������ا ئەوكاتەی كە گرمە 
لە چیاكانی كوردس������تان بەرز بوو، ئەمانە بە 
وشەی توركی گوێی منداڵی كوردیان گۆش 

دەكرد، بەڵام ئەمڕۆ ئاوەهایە!

دەكرێ كۆچی دوایی 
ژنێك كە سێ منداڵت 
لێی هەبێ و)30( ساڵ 

لەگەڵی ژیابی و دنیایەك 
یادگاری و بیرەوەریت 
لەگەڵی هەبێ، لەبیر 

بكرێ و كار نەكاتە سەر 
بەرهەمەكانت؟

شەهدا: ماف بە شەو و رۆژێك وەرناگیرێ

سوپەر ستاری سوری ش������ەهدا برمدا خەریكی بڵاوكردنەوەی 
بەرهەمێكی نوێیە، لەم بارەیەوە ش������ەهدا لە دیمانەیەكیدا لەگەڵ 
رۆژنامەی )جریدە(ی كوێتی وتی: لە س������وپەر س������تاردا مافی 
ت������ەواوی خۆم وەرگ������رت و ئەلبوومی یەكەمم س������ەركەوتنێكی 
بەرچاوی بەدەس������تهێنا، بەڵام زۆری هونەرمەند و دەنگی خۆش 
گرفتێك������ی گەورەیە بۆیە من ماوەیەك دووركەوتمەوە بۆ ئەوەی 
ش������تێك پێش������كەش بكەم كە جیاواز و س������ەركەوتوو بێت، شەهدا 
هەروەها دەڵێ: بەش������داری كردنم ل������ە كۆمپانیایەكی هونەریدا 
وایكردووە بەس������ەر زۆر لە گرفت������ەكان رزگارم بێت، بۆیە خۆم 
بە بەختەوەر دەزانم، بەڵام س������ەرەڕای ئەمانەش من 
مافی خۆم بە ئاسانی وەرنەگرتووە، چونكە 

ماف بە شەو و رۆژێك وەرناگیرێ.

دڵشاد محەمەد سەعید 
خۆی بۆ كۆنسێرتی سویسرا 

ئامادە دەكات

مۆس������یقاری گەورەی كورد لە لێدوانێكی تایبەت بە گۆڤاری 
گ������وڵان رایگەیان������د كەوا ئێس������تا خەریكی بەش������داری كردنە لە 
كۆنس������ێرتێكی مۆس������یقی گەورە لە سویس������را لەگەڵ یەكێك لە 

مۆسیقارە بەناوبانگەكانی ئەو وڵاتە.
دڵش������اد محەمەد س������ەعید هەروەها رایگەیاند ئەم كۆنس������ێرتە 
تێكەڵەی������ەك دەبێت لە مۆس������یقای كوردی و سویس������ری واتە من 
چەند پارچە مۆس������یقایەكی كوردی و ئەویش چەند مۆسیقایەكی 
سویسری پێشكەش دەكات و ئەمەش یەكەم جار نییە كارێكی لەم 

جۆرە ئەنجام دەدەم.

هونەرمەند ئیبراهیم حەكیم: 
كارۆخ وەكو من عینادە

ل������ە لێدوانێكی تایبەت بە گۆڤاری گوڵان هونەرمەندی گەورە ئیبراهیم حەكیم وتی: 
دوای ئەوەی چەندین جار س������ەردانی دەرەوەی وڵاتم كرد بۆ چارەس������ەر كردن، س������وپاس 
بۆ خوا ئێس������تا تەندروس������تیم زۆر باشە و بەرەو باش������تر دەچێت، هەرچەندە نەخۆشییەكەم 
كاریگەرییەكی زۆری هەبووە لەسەر ئەوەی كە ماوەیەك دابڕێم لە كاری هونەری، بەڵام 
كۆڵ نادەم، چونكە بڕوام بەوە هەیە هونەرمەند چەند پیر ببێت لەناو هونەر هەر گەنجە، 
بۆیە ئێمە هەر گەنجین ئەگەر كاری باش هەبێت چ لە شانۆ چ لە دراما من لە خزمەتی 

هونەری كوردی و میللەتی كوردم و بەبێ بەرامبەر كار دەكەم.
دەرب������ارەی كارۆخ ئیبراهیمی كوڕی كە یەكێكە لە ش������انۆكارە لاوە بە تواناكان وتی: 
كارۆخ بەو تەمەنە بچووكەی خۆی و بە ش������ایەدی هەموو لایەك توانیویەتی ئەكتیڤانە 
رێچكەیەك بۆ خۆی دروس������ت ب������كات بۆ خزمەتكردنی هونەری كوردی بەش������ێوەیەكی 
ئەكادیمی، هەرچەندە هەست دەكەم كەسانێك هەن دەیانەوێ ئاستەنگ لەبەردەمی دروست 
بكەن. دەربارەی لایەنە هاوبەشەكانی نێوان خۆی و كارۆخ دەڵێ: كارۆخ وەكو من هەندێك 

جار عینادە و هەر شتێكی بیەوێ دەیكات ئەگەر باجەكەشی قورس بێت.

عەتری ریهانا بە 49 دۆلارە
كچە گۆرانیبێژی پۆپ ریهان������ا یەكەم بۆنی تایبەتی 
خۆی بە ناوی >Reb>l Fleur< بڵاوكردەوە، بەمەش 
ریهان������ا چووە ریزی ئەو هونەرمەن������د و گۆرانیبێژانەی كە 

خاوەن بۆنی تایبەت بە خۆیانن.
 ل������ەم بارەیەوە ریهانا دەرب������ارەی هەڵبژاردنی ئەم ناوە بە 
ویب سایتی )پییۆل(ی ئەمریكی راگەیاند و وتی: داپیرم 
خەڵكی باربادۆس������ە و هەمیش������ە بە گوڵی ریبۆل بانگی 
دەك������ردم، منیش ماوەی چەند س������اڵێكە ئەم بۆنانە تێكەڵ 
دەكەم بۆ ئەوەی بۆنێكی تایبەت بە خۆم هەڵبژێرم و بڵاوی 
بكەمەوە و حەزم كرد ش������تێكی بەت������ام بێت بۆ خەڵك و بە 

ئاسانی لەیادی نەكەن.
 بڕیار وایە لە مانگ������ی داهاتوودا ئەم 

بۆنە بڵاوبكرێتەوە و نرخیشی تەنیا 49 
دۆلاری ئەمریكییە.

لێندسی لۆهان 
هاندەری تیپی نیویۆرك نیكسە
س������ەرەڕای كێش������ە و گرفتە زۆر و بەردەوامەكانی ئەكتەری 
ئەمریكی لێندس������ی لۆهان ئامادەی یارییەكی س������ەبەتەی نێوان 
ه������ەردوو تیپ������ی نیویۆرك نیكس و ل������ۆس ئەنجلۆس كە لە بۆس 

ئەنجلۆس ئەنجامدرا.
لۆهان كە ماوەیەك بەر لە ئێس������تا رووبەڕووی دادگاكان ببۆوە 
هاندەرێكی سەرس������ەختی تیپی نیویۆرك نیكسە بۆیە كڵاوێكی 
زەردی لەسەر نابوو كە دروشمی تیپی ناوبراوی لەسەر نەخشێنرا 

بوو.

عەدنان كەریم سەركەوتووانە كارەكانی كردووە
سەرەتا مۆسیقار دڵشاد محەمەد سەعید دەربارەی هونەرمەند عەدنان كەریم 
دەڵێ: ئەوەی من هەس������تم پێ كردبێت هونەرمەند عەدنان هەر لە سەرەتای 
دەس������تپێكردنی كاری هونەری و هاتنە نێو جیهانی گۆرانی و مۆس������یقای 
كوردی هەوڵیداوە ش������تێكی ن������وێ لە هونەری كوردی������دا بهێنێتە ئاراوە، كە 
دەڵێم شتی نوێ مەبەس������تم ئەوەیە شتێك كە شوێن پەنجەی خۆی پێوە دیار 
بێت و بەڕای من تا راددەیەكی زۆریش لەم كارەیدا س������ەركەوتوو بووە و ئەو 
كارانەی تا ئێستا ئەنجامیداون گەواهیدەری ئەم راستییەن و لە دڵەوە هیوای 

سەركەوتن و بەردەوامیی بۆ دەخوازم.
عەدنان كەریم گۆرانیبێژێكی شارەزایە لەمەقامدا

هونەرمەندی گەورە ناسر رەزازی دەڵێت: عەدنان كەریم گۆرانیبێژێكی باشە 
و لە مەقاماتدا ش������ارەزایە و پیاوێكی بەڕێ������زە، بەڵام گرفتی گەورەی ئێمە 
ئەوەیە: لە كاری موزیك و گۆرانیی كوردیدا، هەڵس������ەنگێنەر و نرخێنەرمان 
نیی������ە، فیلتەر و لیژنەمان نییە، پاش������اگەردانییە و هەر كەس بۆ خۆیەتی. 
ئەو بەرهەمانەی ك������ە عەدنان كەریم لەگەڵ كامكارەكاندا تۆماری كردوون، 
ئەمەی دواییان زۆرتر لە فارسییەوە نزیكە تا كوردی، پاشان من ئەو كارانە 
بە خۆماڵ������ی نازانم زۆرتر بازاڕین. ئەگەر چوار ژەنی������ار و دوو گۆرانیبێژ 
دانیش������ن و ئەو بەرهەمە هەڵسەنگێنن درۆم نەكردووە كە: بەرهەمی پێشووتر 
لەم بەرهەمە باش������تر بوو. ئێمە لە كوردس������تان میوزیك ژەنی باش������مان هەیە 

پێویست ناكات بچینە توركیاو ئیران بۆ میوزیك ژەن.
عەدنان كەریم دەكەوێتە قاڵبی قوتابخانەی گۆرانی كوردی

هونەرمەن������د چەتۆ نەورۆز ش������ارەزا لەبواری میوزی������ك دەڵێت: عدنان 
كەریم خزمەتێكی بەرچاوی هونەری كوردی كردووە، توانیویەتی ئەو 
فۆلكلۆرە كوردیە بپارێزێت و بەشێوەیەكی زۆر جوان تازەیان بكاتەوە، 
هەروەها ئامێرە كوردییەكان لەنێ������و بەرهەمەكانی بەكاربهێنێت، 
بەتایبەت لەنێو ئەو بەرهەمانەی كە لەگەڵ كامگاران 
ئەنجامیدا توانیویەت������ی مۆركی نەتەوەی كورد 
بپارێزێت و دوور بێت لە مۆس������یقای دەرەوە، 
هەروەها لە هەڵبژاردنی ئاواز و تێكس������ت 
زۆر شارەزایە. بۆیە دەتوانین بڵێین عەدنان 
كەری������م دەكەوێت������ە قاڵب������ی قوتابخانەی 
گۆران������ی كوردی، چونك������ە ناوەڕۆكی 
پێوە  كوردایەتیان  مۆركی  بەرهەمەكانی 

دیارە.
ئەو هونەرمەندە لەسەرەتاوە سوودی 
لەئاوازی رەسەنی كوردی بینیووە

هونەرمەن������د وریا ئەحمەدی������ش دەربارەی 
عەدن������ان كەری������م دەڵێ: عەدنان������م كەریم 
خزمەتێكی بێوێنەی پێشكەش بە هونەری 
ك������وردی ك������ردووە، لەبەر ئ������ەوەی ئاوازی 
ك������وردی بەكارهێناوە، ب������ۆ نموونە گۆرانی 
وتویەتیەوە  كاتێك  بولب������وول(  )چەهچەهی 
لە كۆتاییەوە مەقامەكەی “تاهیر تۆفیقی” 
لەگ������ەڵ تێكەڵ ك������ردووە هەروەها چەندین 
گۆرانی تر. واتا ئەو هونەرمەندە لەسەرەتاوە 
سوودی لەئاوازی رەسەنی كوردی بینیووە. 
گەر سەیر بكەی عەدنان كەریم لەچ ئاستێك 
دایە كە هونەرمەندەكانی تریش ئاوازی عەرەبی 
و تورك������ی بەكاردەهێنن لەچ ئاس������تێكدان. 
هونەرمەندە كۆنەكان وەك حەس������ەن زیرەك 
و مەزهەریی خالقی ئەوانە بەقوتابخانەی 
هونەری ك������وردی دان������راون ئەوانەی دوای 
ئەوانیش كە گۆرانیەكانیان دەڵێنەوەو س������وود لە 

 عەدنان كەری������م ناوێكی دیاری نێو 
گۆڕەپانی هونەری كوردییە، یەكێكە 
لەوان������ەی كە خۆی لە قەرەی كاری 
هونەری زۆر بەرز دەدات و لە رێگەی 
ئەو كارانەوە دوو چامەكەی نالی و 
سالم و سەردەمی زێڕینی بابانمان بۆ 
زیندوو دەكات������ەوە تا دەگاتە بە خاڵە 
تاهی������ر تۆفیق، بۆ ئ������ەم ژمارەیە بە 
پێویستمان زانی راو سەرنجی چەند 
كەسێكی شارەزا وەربگرین بۆ ئەوەی 
هەڵسەنگاندنی  بابەتی  بەشێوەیەكی 
هونەرمەند  كارەكان������ی  ب������ۆ  خۆیان 
عەدنان كەریم پێشكەش بە خوێنەرانی 

گۆڤاری گوڵان بكەن.
ئا:رۆشنە

عەدنان كەریم 
لە تەرازووی 
هەڵسەنگاندندا

میوزیكی رەسەنی كوردی وەردەگرن و دەبنە قوتابخانە.
وریا ئەحمەد لەبارەی تێكس������تەكانی هونەرمەد عەدنان كەریم وتی: لەڕووی 
تێكست و زیاتر كلاسیك بەكاردەهێنێت، بەڵام كاتێك هی تازەش بەكار دێنێت 
دەزانێت چی دەڵێت. وەك)بتهۆڤن( كە بە خوای میوزیك ناو دەبرێت و دەڵێت 
“گۆرانیبێژی زیرەك ئەو گۆرانی بێژەیە كە بتوانێت تێكستی كلاسیكی نوێ 
هەڵبژێرێت بۆ گۆرانی، چونكە بەهۆی تێكستەكەیی ئاوازەكەی دەگاتە ئەو 

ئامانجەی كە هەیەتی.
عەدنان كەریم زۆر وەستایانە تێكستە كلاسیكییەكان هەڵدەبژێرێت

 لە بارەی تێكس������تەكانی هونەرمەند عەدنان كەریم، ش������اعیر و تێكستنووس 
س������امی ئەرگوش������ی وتی “هونەرمەند عەدنان كەریم لە هەموو لایەنەكانی 
گۆرانییەوە )دەنگ، وتن، ئ������اواز و هۆنراوە( تایبەتمەندی بەرچاوی هەیە، 
بەڵام هەڵبژاردنی هۆنراوەكانی یەكێك لەهەرە جوانترین، ناسكترین، دیارترین 
و بەرچاوترین تایبەتمەندیەكانییەتی. ئەو زۆر وەس������تایانە و لێزانانە هۆنراوە 
كلاسیكییەكان هەڵدەبژێرێت و بەشێوەیەك ئاوازیان بەبەردا دەكات و دەیانكاتە 
گۆرانی، كە پێموایە نە پێش������تر كەس كردوویەتی نە لەمەو دواش كەسێكی 
دیكە بەو لێهاتوویی وەس������تایی و لێزانییەوە بتوانێت ئەو كلاس������یكانە بكاتە 
گۆرانی بەجۆش و خرۆش. ئەم تێكس������تە كلاس������یكانەكە بەوپەڕی جوانی و 
ناس������كی و ڕەوانبێژییەوە نووسراون تا ئەو پەڕی و زۆر ئاشقانەو رۆمانسیانە 
دەربڕی هەست و سۆزوحەز و خۆزگە پەنهانییەكانی ناخی ئاشقە مەزنەكانن 
و وێنە تابلۆی بێس������نوور س������ۆفیانەی تیادایە، تا ئێستا تەنیا عەدنان كەریم 
توانیویەت������ی ئەو دوڕ و گەوهەرانە لە تاریك������ی بیرچوونەوەی ئەم رۆژگارە 
جەنجاڵە بێنێتە دەرەوە و بە دەنگ و ئاوازە خۆشەكانی بیانكات بە بەسۆزترین 
گۆرانی بەگوێی ئێمەدا. هەندێ ش������ت هەن دووبارە نابنەوە، ئەو كارەی ئەو 
كردوویەتی، پێموانییە كەسێكی دیكە بتوانێت وەك ئەو بیكات، ئەم شێوازەی 
عەدن������ان كەریم هەیەتی دووبارە نابێتەوە! ئەو دێت و هۆنراوەیەكی كلاس������یك 
كە بە هیچ پێوەرێك بۆ گۆرانی ناش������ێت لە كۆنەوە بۆ گۆرانی نەنووسراوە، 
دەكات������ە جوانترین گۆرانی. هەڵبەتە ئەم هونەرە بە هەموو كەس������ێك ناكرێت، 
هەر ئەمەش نهێنی س������ەركەوتن و پایە ب������ەرزی عەدنان كەریمە لە جیهانی 

گۆرانی وتن دا. 
ستایلەكانی عەدنان كەریم سەرنجڕاكێشە لای خەڵك

رۆژنامەنووس لەبواری هونەری عبدولغەفار عەبدوڵڵا دەڵێت: عەدنان كەریم 
خاوەن س������ەلیقەیەكی جوانە لە كارە هونەرییەكانیدا. گەر هەڵە نەبم نزیكەی 
25 ساڵە ساڵ بەساڵ هەوڵیداوە كارێكی جوان بكات، هەروەها ئەو ستایلەی 
زۆرجوانە و سەرنجڕاكێشە لەلایەن خەڵكی كوردستان. جگە لەوانەش عەدنان 
كەریم لەڕووی مۆس������یقاو دەنگەوە زۆر باشە كە لەكۆنسێرتەكان ئەم راستییە 

بەدیار دەكەوێت.
عەدنان كەریم لەرووی هونەرییەوە لە لوتكەدایە

 كاروان زامداری مونتێر یەكێكە لەو كەس������انەی كە زۆر ش������ەیدای دەنگی 
عەدنان كەریمە، ئەویش وتی” كەس������ایەتییەك وەك عەدنان كەریم زەحمەتە بە 
چەند دێرێك باس������ی بكەم، ئەگەر بڵێم هونەرێكی سەركەتووە هێشتا كەمە، 
چونكە لە لوتكەی بەرزتری������ن چیاكانە لە جیهان تا بڵێی دەنگی چێژێكی 
تایبەتی������ت پێی دەدات و لەگەڵ هۆنراوە و موزیك دەتباتە دنیایەك كە پڕ لە 
هەس������ت و جوانی و پاكی هونەری رەسەنی كوردیە. موزیكی كوردی لەلای 
ئ������ەم هونەرمەند نەدۆڕاوە و ب������ەردەوام هەوڵی بۆ دەدات بە كوردایەتی خۆی 
بمێنێ������ت، ئەوەش لەوە رەنگ دەداتەوە كە كەس������ایەتی خ������ۆی نەدۆڕاندوە و 
ملكەچ نەبووە بۆ هەر ش������تێك كە هونەرەكەی لەناو ببات و ببیتە گیرۆدەی 
كەس������ێك یان كەس������انێك. هونەر ناكات بۆ گیرفان پڕكردنەوە، بەڵكو هونەر 

دەبەخشێت بە هونەر كە ئەوەش جوانترین سیفاتی هونەرمەندە.
رێژەیەكی زۆر سیدی ئۆرگیناڵ فرۆشرا

سیروان قادر كەیم لەناوەندی ئارۆ دەڵێت: من ماوەیەكە بەرهەمی هونەرمەندان 
چاپ دەكەم، عەدنان كەری������م یەكێك بوو لەهونەرمەندانەی كە ئەلبومەكەی 
لەهەموویان زیاتر فرۆش������را. ئەوەی ئاگادار بووین بەشێوەیەكی زۆر كۆپیش 

كرا، بەڵام رێژەیەكی زۆر لەسیدی ئۆرگیناڵ فرۆشرا.


